
ՀԱՅԱՍՏԱՆԻ  ՀԱՆՐԱՊԵՏՈՒԹՅԱՆ ԵՎ  ՕՏԱՐԵՐԿՐՅԱ   ՔԱՂԱՔԱՑԻՆԵՐԻՆ 		«ՍՏԵՓԱՆԱՎԱՆԻ  ՊԱՏՎԱՎՈՐ  ՔԱՂԱՔԱՑԻ»  ԿՈՉՈՒՄ   ՇՆՈՐՀԵԼՈՒ 

1. Սույնով սահմանվում է Հայաստանի Հանրապետության և օտարերկրյա քաղաքացիներին (հետագայում`քաղաքացիներ) «Ստեփանավանի պատվավոր քաղաքացի» կոչում շնորհելու կարգը:
2. «Ստեփանավանի պատվավոր քաղաքացի» կոչումը պատվավոր կոչում է` նախատեսված «Տեղական ինքնակառավարման մասին» Հայաստանի Հանրապետության օրենքի 18 հոդվածի 26-րդ կետով և 35-րդ հոդվածի 20-րդ կետով:
3. «Ստեփանավանի պատվավոր քաղաքացի» կոչում շնորհելու մասին որոշումը կայացնում է Ստեփանավանի համայնքի ավագանին՝ համայնքի ղեկավարի առաջարկությամբ:
4. «Ստեփանավանի պատվավոր քաղաքացի» կոչմանը կարող են արժանանալ, անկախ ազգությունից, ռասայից, սեռից, դավանանքից, քաղաքական կամ այլ հայացքներից, գույքային և այլ դրությունից, այն քաղաքացիները, որոնք իրենց երկարամյա անբասիր աշխատանքով և (կամ) բացառիկ մեծ վաստակով նպաստել են Ստեփանավանի քաղաքաշինությանը և բարգավաճմանը, ակնառու ներդրում ունեն Ստեփանավանի տնտեսական, մշակութային զարգացման, Ստեփանավանի և այլ քաղաքների միջև բարեկամական հարաբերությունների հաստատման գործում, իրենց կյանքում ու անցած ուղով անուրանալի ավանդ ունեն մշակույթի, արվեստի, գրականության կամ գիտության զարգացման բնագավառում:
5. «Ստեփանավանի պատվավոր քաղաքացի» կոչում շնորհելու գրավոր առաջարկով կարող են հանդես գալ Հայաստանի Հանրապետությունում գրանցված հասարակական միավորումները, հիմնադրամները, իրավաբանական անձանց միությունները, Ստեփանավան քաղաքի հասարակության լայն զանգվածները և մշակութային, կրթական, գիտական կազմակերպությունները, որոնք պարտավոր են հիմնավորել իրենց առաջարկը, համակողմանիորեն լուսաբանել «Ստեփանավանի պատվավոր քաղաքացի» կոչմանը ներկայացվող քաղաքացու կյանքը, գործունեությունը, ներկայացնել համապատասխան նյութեր և քաղաքացու լուսանկարը:
6. Ստացված առաջարկությունները ներկայացվում են Ստեփանավան համայնքի ղեկավարին:
7.  «Ստեփանավանի պատվավոր քաղաքացի» կոչմանը ներկայացվող անձի համաձայնությունը պարտադիր է:
8. Ստեփանավանի պատվավոր քաղաքացուն հանդիսավոր պայմաններում հանձնվում է «Ստեփանավանի պատվավոր քաղաքացու» կոչում շնորհելու վերաբերյալ համայնքի ավագանու որոշումը և հավաստագիրը:
9. «Ստեփանավանի պատվավոր քաղաքացի» կոչում շնորհելու հավաստագիրը ստորագրում և կնքում է Ստեփանավան համայնքի ղեկավարը:
10. Ստեփանավանի պատվավոր քաղաքացու անունը գրանցվում է Ստեփանավանի համայնքապետարանում պահվող՝ Ստեփանավանի պատվավոր քաղաքացիների հաշվառման հատուկ գրքում (ձևը կցվում է ):
11. Ստեփանավանի պատվավոր քաղաքացուն հանձնվող հավաստագրի ձևը հաստատում է Ստեփանավան համայնքի ղեկավարը (ձևը կցվում է ):
12. «Ստեփանավանի պատվավոր քաղաքացի» կոչում շնորհելու մասին Ստեփանավան համայնքի ավագանու որոշումը և Ստեփանավանի պատվավոր քաղաքացու կյանքը և գործունեությունը պարտադիր լուսաբանվում է զանգվածային լրատվության միջոցներով, իսկ համապատասխան նյութերը (համայնքի ավագանու որոշումը և այլ նյութեր) անժամկետ պահպանության են հանձնվում Ստեփանավանի համայնքապետարանի  աշխատակազմին:
13. «Ստեփանավանի պատվավոր քաղաքացի» կոչում շնորհելու վերաբերյալ համայնքի ավագանու որոշումը կորցնելու դեպքում դրա կրկնօրինակը «Ստեփանավանի պատվավոր քաղաքացի» ճանաչված անձանց հանձնում է Ստեփանավանի  համայնքապետարանի աշխատակազմի քարտուղարը:
 14. «Ստեփանավանի պատվավոր քաղաքացի» կոչումը շնորհվում է անձին միայն կենդանության օրոք:
15. «Ստեփանավանի պատվավոր քաղաքացի» կոչում շնորհելու մասին որոշումը ընդունվում է Ստեփանավանի ավագանու անդամների առնվազն 2/3-ը կողմ   քվեարկելու   դեպքում: 

						ՁԵՎ
Ստեփանավանի պատվավոր քաղաքացիների հաշվառման գրքի
	

Հ/հ
	Ստեփանավանի պատվավոր քաղաքացի ճանաչված անձի անունը, ազգանունը, հայրանունը
	Ստեփանավանի պատվավոր քաղաքացու կոչում ստանալու ամսաթիվը, ամիսը, թիվը
	Համայնքի ավագանու որոշման ամսաթիվը, ամիսը, թիվը
	

Նշումներ

					   ՀԱՎԱՍՏԱԳԻՐ

[bookmark: _GoBack]	Տրվում է քաղ. _______________________________________________________ ին	առ այն,  որ նրան Ստեփանավանի ավագանու  20__թվ. թիվ ________  որոշմամբ	շնորվել  է  «Ստեփանավանի պատվավոր քաղաքացի» կոչումը:				

	Ստեփանավան  համայնքի ղեկավար					Ա.Հ.Ա.

	«     » ________________  20        թ.
	ք. Ստեփանավան
	

